
〈别營。隨地散處。止百五十有三人。土兵之名有五。曰同巡。曰潮梅。曰小江。曰赤砂。曰鼓樓岡。分為五營。計五百人。總而言之。二千一百三十有七人。〉

〈州所以自備者蓋如此。惟摧鋒一軍。自四十年以前。蓋未之有。紹興初黎寇掩至城下。是時承平日乆。兵不素練。莫敢誰何。所幸土豪率民兵曰召〉

〈募者相與守禦。閏月迺却。黎寇既滅。它寇猬起。布滿山谷。為害益淫。潮梅循惠實均之。朝廷始命四統制兵曰申。曰趙。曰單。曰韓者。控扼要害。蕩滌〉

〈無餘。且慮後患之叵測也。乃留韓侯京一軍駐于循陽。鄰郡各分若干人以備不虞。遇有警急。參錯為用。前此者州有千二百人。繼復起發。僅存七〉

〈百人。自後分戍不常。或五百。或三百。或止二百。迄無定數。統以一將。或二將。蓋精兵已韓之後。張侯寧繼之。猶治于循張既罷。上命統制一員總于〉

〈韶餘州悉聽其節制。本州於屯駐人外。在循州諸軍。且給其餉。既無慮於山寇已。乾道三年間。海寇暴作。剽略民居。漫不可迹。太守傅公自修既檄〉

〈諭以利害。舊知光州熊飛者。時為鼓樓岡巡檢。傅公命飛躬徃開譬賊留飛為質。遣偏禆五七人先詣公庭。受傅公所以約束者。閲數日。黨類八十〉

〈人悉投戈棄舟。徒手而造郡治下。其故為農商者。公令復業。百不問。有逃卒之無歸者。請于朝得㫖。創水軍一寨以收其衆。且撫且招。今百七十有〉

〈六人。莅以統轄一員。本路帥司是隷海道。有警固可倚為用。而平居無事。尤賴控制之有術焉。　澄海第六指揮元額管四百人。　澄海第七指揮〉

〈元額管四百人。　澄海第十九指揮元額等四百人。　澄海第二十五指揮元額管四百人。　清化指揮元額管一百八十人。牢城指揮元額管〉

〈一百二十人。　作院指揮元額管五十八人。城面指揮元額管三十六人。右禁兵厢兵七營。内城面作院為一營。　三陽圖志淳熈丙午。陳俊〉

〈圭重創。在城西之威武坊。南北布列。兵共二千餘人。省鋪指揮。後與清化營接巡轄司在其側。今遺址已為民居。軍額元管一百五十三人。　潮梅〉

〈巡檢司。在光孝寺之側。近歸湯田元寨。軍額元管一百人。　同巡檢司。在金山之陰元寨在潭口。軍額元管一百人。　小江場巡檢寨。去城五十〉

〈里。軍額元管一百人。　赤砂巡檢塞取潮陽縣十里。軍額元管一百人。皷樓岡巡檢寨。在揭陽縣之側。近歸赤闞新寨軍。額元管一百二十人。〉

〈摧鋒寨。在州郭之北。軍額見管一百丹一人。　水軍寨。駐箚於潮州揭陽之寧福院側。軍額元管二百人。　海陽縣弓手額管五十人。　潮陽縣弓〉


〈手額管五十人。　揭陽縣弓手額管五十人。　郡國養兵以衛民。若毋存虛籍。毋給他役。訓練有素。緩急可倚為用。自林公㟽整造戎器。每遇雙目〉

